ՏԵՂԵԿԱՆՔ-ՀԻՄՆԱՎՈՐՈՒՄ

«ԿՈՏԱՅՔ» ՋՐՕԳՏԱԳՈՐԾՈՂՆԵՐԻ ԸՆԿԵՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՈՐՈՇՄԱՆ ՆԱԽԱԳԻԾԸ ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Ղեկավարվելով «Տեղական ինքնակառավարման մասին» օրենքի 13-րդ հոդվածի 10-րդ մասի, 18-րդ հոդվածի 1-ին մասի 42-րդ կետի պահանջներով, հաշվի առնելով այն, որ խորքային հորի մանակի փլուզման հետևանքով խափանվել է Ջրվեժ համայնքի Զովք գյուղն սպասարկող խորքային պոմպի և շարժիչի աշխատանքը, որի շատճառով դադարել է բնակչության ջրամատակարարումը, հիմք ընդունելով «Կոտայք» ջրօգտագործողների ընկերության տնօրինության 2023 թվականի հուլիսի 31-ի թիվ ԳՀ 1-04/357 գրությամբ ներկայացված խնդրանքը՝ խորքային պոմպի և շարժիչի վերանորոգման նպատակով 1,000.0 ՀՀ դրամ ֆինանսական աջակցություն ստանալու մասին, առաջարկվում է համայնքի ավագանուն թույլատրելու համայնքի ղեկավարին՝ իրականացնելու ծախսեր բյուջեի «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածից և  «Կոտայք» ջրօգտագործողների ընկերությանը հատկացնել 1 000 000 (մեկ միլիոն) Հայաստանի Հանրապետության դրամ՝ Զովք գյուղն սպասարկող խորքային պոմպի և շարժիչի վերանորոգման աշխատանքների իրականացման նպատակով:
ՏԵՂԵԿԱՆՔ

««Կոտայք» ջրօգտագործողների ընկերությանը գումար հատկացնելու մասին»  որոշման նախագիծը Ջրվեժ համայնքի ավագանուն  ներկայացնելու  առնչությամբ այլ իրավական ակտերի ընդունման անհրաժեշտություն չի առաջանում: 

««Կոտայք» ջրօգտագործողների ընկերությանը գումար հատկացնելու մասին»  որոշման նախագիծը Ջրվեժ համայնքի ավագանուն ներկայացնելու կապակցությամբ համայնքի բյուջեում եկամուտների և ծախսերի ավելացում կամ նվազեցում չի կատարվում:

